
हज़रत फ़ाितमा मासूमा की िज़ंदगी पर एक िनगाह।

आप की िवलादत पहली ज़ीक़ादा सन् 173 िहजरी में मदीना शहर में हुई, आपकी परविरश ऐसे घराने में हुई िजसका हर
शख़्स अख़लाक़ और िकरदार के एतेबार से बेिमसाल था, आप का घराना इबादत और बंदगी, तक़वा और पाकीज़गी, सच्चाई और
िवनम्रता, लोगों की मदद करने और सख़्त हालात में अपने को मज़बूत बनाए रखने और भी बहुत सारी नैितक अच्छाइयों

में मशहूर था, सभी अल्लाह के चुने हुए ख़ास बंदे थे िजनका काम लोगों की िहदायत था, इमामत के नायाब मोती और
इंसािनयत के क़ािफले को िनजात िदलाने वाले आप ही के घराने से थे।

इल्मी माहौल हज़रत मासूमा स.अ. ने ऐसे पिरवार में परविरश पाई जो इल्म, तक़वा और नैितक अच्छाइयों में अपनी
िमसाल ख़ुद थे, आप के वािलद की शहादत के बाद आप के भाई इमाम रज़ा अ.स. ने सभी भाइयों और बहनों की परविरश के

िज़म्मेदारी संभाली, आप ने तरिबयत में अपने वािलद की िबल्कुल भी कमी महसूस नहीं होने दी, यही वजह है िक बहुत
कम समय में इमाम कािज़म अ.स. के बच्चों के िकरदार के चर्चे हर जगह होने लगे, इब्ने सब्बाग़ मिलकी का कहना है
िक, इमाम कािज़म अ.स. की औलाद अपनी एक ख़ास फ़ज़ीलत के िलए मशहूर थी, इमाम कािज़म अ.स. की औलाद में इमाम रज़ा
अ.स. के बाद सबसे ज़्यादा इल्म और अख़लाक़ में हज़रत फ़ाितमा मासूमा स.अ. ही का नाम आता है, और यह हक़ीक़त को

आप के नाम, अलक़ाब, और इमामों द्वारा बताए गए िसफ़ात से ज़ािहर है।
फ़ज़ाएल का नमूना हज़रत फ़ाितमा मासूमा स.अ. सभी अख़लाक़ी फ़ज़ाएल का नमूना हैं, हदीसों में आपकी महानता और

अज़मत को इमामों ने बयान फ़रमाया है, इमाम सािदक़ अ.स. इस बारे में फ़रमाते हैं िक, जान लो िक अल्लाह का एक
हरम है जो मक्का में है, पैग़म्बर का भी एक हरम है जो मदीना में है, इमाम अली अ.स. का भी एक हरम है जो कूफ़ा में
है, जान लो इसी तरह मेरा और मेरे बाद आने वाले मेरी औलाद का हरम क़ुम है, ध्यान रहे िक जन्नत के 8 दरवाज़े हैं

िजनमें से 3 क़ुम की ओर खुलते हैं, हमारी औलाद में से (इमाम कािज़म अ.स. की बेटी) फ़ाितमा नाम की एक ख़ातून
वहां दफ़्न होगी िजसकी शफ़ाअत से सभी जन्नत में दािख़ल हो सकेंगे।

आपका इल्मी मर्तबा हज़रत मासूमा स.अ. िशया समाज की बहुत अज़ीम और महान हस्ती हैं, और आप का इल्मी मर्तबा भी
बहुत बुलंद है, िरवायत में है िक एक िदन कुछ िशया इमाम कािज़म अ.स. से मुलाक़ात और कुछ सवालों के जवाब के िलए

मदीना आए, इमाम कािज़म अ.स. िकसी सफ़र पर गए थे, उन लोगों ने अपने सवालों को हज़रत मासूमा स.अ. के हवाले कर
िदया उस समय आप बहुत कमिसन थीं, अगले िदन वह लोग िफर इमाम के घर हािज़र हुए लेिकन इमाम अभी तक सफ़र से वािपस

नहीं आए थे, उन्होंने आप से अपने सवालों को यह कर वािपस मांगा िक अगली बार जब हम लोग आएंगे तब इमाम से पूछ
लेंगे, लेिकन जब उन्होंने अपने सवालों की ओर देखा तो सभी सवालों के जवाब िलखे हुए पाए, वह सभी ख़ुशी ख़ुशी

मदीने से वापस िनकल ही रहे थे िक अचानक रास्ते में इमाम से मुलाक़ात हो गई, उन्होंने इमाम से पूरा माजरा
बताया और सवालों के जवाब िदखाए, इमाम ने 3 बार फ़रमाया उस पर उसके बाप क़ुर्बान जाएं।

क़ुम शहर को चुनने की वजह हज़रत मासूमा स.अ. अपने भाई इमाम रज़ा अ.स. से ख़ुरासान (उस दौर के हािकम मामून ने
इमाम को ज़बर्दस्ती मदीना से बुला कर ख़ुरासान में रखा था) में मुलाक़ात के िलए जा रहीं थीं, रास्ते में
सावाह शहर पहुंच कर आप बीमार हों गईं, आप ने देखा आपकी सेहत ख़ुरासान नहीं पहुंचने देगी, इसिलए आप क़ुम आ
गईं, एक मशहूर िवद्वान ने आप के क़ुम आने की वजह िलखते हुए कहा िक, बेशक आप वह अज़ीम ख़ातून थीं िजनकी आने



वाले समय पर िनगाह थी, वह समझ रहीं थीं िक आने वाले समय पर क़ुम को एक िवशेष जगह हािसल होगी, लोगों के ध्यान
को अपनी ओर आकर्िषत करेगी यही कुछ चीज़ें वजह बनीं िक आप क़ुम आईं।

आपकी िज़यारत का सवाब आपकी िज़यारत के सवाब के बारे में बहुत सारी हदीसें मौजूद हैं, िजस समय क़ुम के बहुत
बड़े मोहद्िदस साद इब्ने साद इमाम रज़ा अ.स. से मुलाक़ात के िलए गए, इमाम ने उनसे फ़रमाया, ऐ साद, हमारे घराने

में से एक हस्ती की क़ब्र तुम्हारे यहां है, साद ने कहा, आप पर क़ुर्बान जाऊं क्या आपकी मुराद इमाम कािज़म
अ.स. की बेटी हज़रत फ़ाितमा मासूमा स.अ. हैं, इमाम ने फ़रमाया, हां और जो भी उनकी मारेफ़त रखते हुए उनकी

िज़यारत के िलए जाएगा जन्नत उसकी हो जाएगी। िशयों के छठे इमाम हज़रत जाफ़र सािदक़ अ.स. फ़रमाते हैं, जो भी
उनकी िज़यारत करेगा उस पर जन्नत वािजब होगी। ध्यान रहे यहां जन्नत के वािजब होने का मतलब यह िबल्कुल नहीं
है िक इंसान इस दुिनया में कुछ भी करता रहे केवल िज़यारत कर ले जन्नत िमल जाएगी, इसी िलए एक हदीस में शर्त

पाई जाती है िक उनकी मारेफ़त रखते हुए िज़यारत करे, और याद रहे गुनहगार इंसान को कभी अहले बैत अ.स. की
हक़ीक़ी मारेफ़त हािसल नहीं हो सकती। जन्नत के वािजब होने का मतलब यह है िक हज़रत मासूमा स.अ. के पास भी

शफ़ाअत का हक़ है।

 


